
					இப்பக்கம் மெய்ப்பு பார்க்கப்படவில்லை
167 பேராசிரியர், ந.சஞ்சீவி இறுதிப் பிரார்த்தனை மருது பாண்டியர் இன்பத் தமிழகத்தை எங்கிருந்தோ வந்த பரதேசிகளுக்கு அடிமைப்படுத்தலாகாது என்று எண்ணிய எண்ணம் ஈடேறவில்லை. ஆனால், அவர்களுடைய இறுதி ஆசையும் பிரார்த்தனையும் மட்டும் குறையின்றி நிறைவேறின.
27-10-1801 தமிழகம் ஆறாத்துயரத்தில் அமிழ்ந்த நாளாகும். தமிழன்னை தன் கண்களை ஒத்த மருது சகோதரர் இருவரையும் இழந்தாள். வெள்ளை ஏகாதிபத்தியம் வீரசகோதரர்களைக் கொன்றுவிட்டோம் என்று களிப்படைந்தது. அடிமைப் படுகுழியில் தள்ளப்பட்டோம் கட்டுண்டோம்; பொறுத்திருப்போம்; காலம் மாறும் காரிருள் நீங்கும்; காந்தி ஒளி பிறக்கும்.' என்று நனவிலும் கனவிலும் கருதி நந்தமிழ் நாட்டினர் கண்ணிர் மல்கிக் கலங்கி நின்றனர். விண்ணவர் நாட்டிலோ, வச்சிரப்படை நெடியோன் கோவிலுள் போர்ப்புறு முரசம் எண்டிசையும் அதிர முழங்கியது. ஆம்! தமிழகத்தின் தலையாய வீரர்களைத் தனது மதிப்பிற்குரிய விருந்தினராக இந்திர உலகம் ஏற்றது.

		 இப்பக்கம் கடைசியாக 9 ஆகத்து 2018, 18:05 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

